
திருக்குறள் எளிய உரை பொருள்

54. பொச்சாவாமை

(மறதி இல்லாமல் இருப்பது) இறந்த வெகுளியின் தீதே-சிறந்த உவகை மகிழ்ச்சியின் சோர்வு. 531 உள்ளம் மிகவும் களிப்பு அடைந்து, மகிழ்ச்சியில் திளைத்து இருக்கும் போது, ஒருவனுக்கு ஏற்படும் மறதியினால் உண்டாகும் சோர்வு, அளவுக்கு மீறி வரும் கோபத்தை விடத் தீமையானது.

பொச்சாப்புக் கொல்லும் புகழை-அறிவினை நிச்சம் நிரப்புக் கொன்றாங்கு. 532 நாள்தோறும் தொடர்ந்து வருகின்ற வறுமையானது, அறிவைக் கொல்லுவது போல, ஒருவனுடைய புகழையும் அவனுடைய மறதி கொன்று விடும்,

பொச்சாப்பார்க்கு இல்லை புகழ்மை; அது உலகத்து எப் பால் நூலோர்க்கும் துணிவு. 533 மறதியால் சோர்ந்து நடக்கின்றவருக்குப் புகழுடன் வாழ்கின்ற சந்தர்ப்பம் இல்லை. இது உலகத்தில் எந்த நாட்டிலும் உள்ள அறிவாளிகள் கண்ட உண்மை, அச்சம் உடையார்க்கு அரண் இல்லை; ஆங்கு இல்லை, பொச்சாப்பு உடையார்க்கு நன்கு. 534 மனத்தில் பயம் உள்ளவருக்கு வெளியே எப்படிப்பட்ட பாதுகாப்பு இருந்தாலும், அதனால் பயன் இல்லை. அதுபோல, மறதி உள்ளவருக்கு எவ்வளவு உயர்ந்த நிலை கிடைத்த போதிலும், அதனால் நன்மை இல்லை. முன்னுறக் காவாது இழுக்கியான், தன் பிழை, பின் ஊறு, இரங்கிவிடும். 535 வரக்கூடிய இடையூறுகளை முன்னதாக அறிந்து, அதைத் தடுத்துக் காத்துக் கொள்ள மறந்து சோர்ந்தவன் பிறகு துன்பம் வந்த போது, தன் குற்றத்தை நினைத்து

வருங்கவான்.

